
1/8 

PROCESO DE ADXUDICACIÓN PARA A SUBCONTRATACIÓN DE 
SERVIZOS PARA O PROXECTO VIXILANCIA E DIFUSION DOS 
SERVIZOS ECOSISTÉMICOS DAS BATEAS DE MEXILLÓN NA 
CONTORNA MARIÑA (SEBAM) 

 
 

Termos de Referencia  
 

CONTRATACIÓN DE SERVIZOS TÉCNICOS PARA O DESENVOLVEMENTO 

DE VARIAS ACCIÓNS NO MARCO DO PROXECTO “VIXILANCIA E 

*DIFUSION DOS SERVIZOS ECOSISTÉMICOS DAS BATEAS DE MEXILLÓN 

NA CONTORNA MARIÑA (SEBAM)” 

 

Proxecto: “VIXILANCIA E DIFUSION DOS SERVIZOS ECOSISTÉMICOS DAS BATEAS DE MEXILLÓN NA 

CONTORNA MARIÑA (SEBAM)” que se desenvolve coa colaboración da Fundación Biodiversidade, 

do Ministerio para a Transición Ecolóxica e o Reto Demográfico, a través do Programa Pleamar na 

súa convocatoria 2025, cofinanciado polo Fondo Europeo Marítimo e de Pesca e a Acuicultura 

(FEMPA). 

Cliente: CONSELLO REGULADOR MEXILLÓN DE GALICIA 

Referencia: Licitación 01/2026 

Aprobación do gasto: 20/02/2026 

Procedemento de contratación: Aberto (superior a 50.000€), segundo art. 321.2, b) da Lei 9/2017 

do 8 de novembro, de Contratos do Sector Público, pola que se traspoñen ao ordenamento xurídico 

español as Directivas do Parlamento Europeo e do Consello 2014/23/UE e 2014/24/UE, do 26 de 

febreiro de 2014. 

Data do documento: 20/02/2026 

 

1. Obxecto do contrato 

 

A presente licitación ten como obxecto a subcontratación de servizos técnicos de apoio no 

desenvolvemento de varias tarefas recollidas no proxecto “VIXILANCIA E DIFUSION DOS SERVIZOS 

ECOSISTÉMICOS DAS BATEAS DE MEXILLÓN NA CONTORNA MARIÑA (SEBAM)”, que desenvolve o 

CONSELLO REGULADOR MEXILLÓN DE GALICIA como entidade beneficiaria da Convocatoria Pleamar 

2025 no marco do eixo 6 Investigación ambiental acuicultura. 

 

Os servizos licitados enmárcanse nas accións A0, A1, A2, A3, A4 e A5 do proxecto. 

 

A presente licitación e os servizos contratados cofináncianse polo FEMPA no marco do Programa 

Pleamar da Fundación Biodiversidade. 

2. Contexto da subcontratación: 

 

Con data de 23 de xaneiro de 2026 publícase a resolución definitiva da convocatoria 2025 do 

Programa Pleamar. Esta resolución recolle a concesión ao CONSELLO REGULADOR MEXILLÓN DE 

GALICIA do proxecto SEBAM. 

 

O obxectivo principal do proxecto SEBAM, é o de traballar na definición dos servizos ecosistémicos 

que proporciona o cultivo de mexillón en batea e como debe realizarse unha explotación sostible 

do mexillón mediante o sistema de cultivo en bateas, incorporando as leccións aprendidas e 

afrontando os retos de futuro, mediante unhas boas prácticas para o sector mitilicultor.  

 

Para iso, ademais o proxecto incorpora o desenvolvemento dun Atlas dixital interactivo do cultivo 

de mexillón en batea e a definición e posta en valor do ecosistema asociado ás bateas como fonte 

de biodiversidade nas rías galegas.  

 

Paralelamente o proxecto busca difundir a ferramenta creada a través do Atlas do cultivo de 

mexillón mediante accións de comunicación e difusión á sociedade. 

 

Para lograr este obxectivo contémplanse diferentes accións que inclúen, entre outras:  

 

 Diagnóstico de servizos ecosistémicos do sistema de cultivo en bateas en espazos mariños 

da RN2000:  

 Recollida e xestión de datos para a elaboración dun Atlas do cultivo en batea como parte do 

ecosistema mariño. 

 Desenvolvemento dun modelo de xestión con boas prácticas sostibles na mitilicultura. 

 Creación do Atlas dixital do cultivo de mexillón en batea en espazos mariños da RN2000 que 

recompile os servizos ecosistémicos da actividade mitilicultora. 

 Difusión e formación do Atlas para a posta en valor da actividade acuícola do mexillón en 

batea. 

 

 

O 20 de febreiro de 2026, o CONSELLO REGULADOR MEXILLÓN DE GALICIA aprobou o gasto 

correspondente á contratación externa dos servizos que se detallan no seguinte apartado. 

 

 

3. Descrición dos servizos. 

 

As tarefas das accións do proxecto para as que se licita o apoio técnico a través dunha 

subcontratación atópanse recollidas nas accións A0, A1, A2, A3, A4 e A5 do marco lóxico do proxecto 

SEBAM, e serían as seguintes:  

 

A0-. Plan de comunicación: 

 

A 0.1 Redacción de Plan de Comunicación  

A 0.2 Deseño e creación dun logo e imaxe gráfica do proxecto. Contidos para subir á web. 

A 0.3 Creación e comunicación en Redes sociais 

A 0.4 Material divulgativo: Panel board Roll up, flyers (250ud) e merchandising (250 caderno A6 

con bolígrafo)  

A 05. Elaboración de notas de Prensa 

A 0.6 Vídeo divulgativo do proxecto para poñer en valor a contribución do sistema de cultivo do 

mexillón no ámbito dos espazos mariños da RN2000. 

A 0.7 Xornada final de difusión de resultados e transmisión de coñecemento con participación de 

concellos, agrupacións e público xeneral.  

 

A1-. Diagnóstico de servizos ecosistémicos do sistema de cultivo en bateas en espazos mariños 

da RN2000 

 

A 1.1 Análise dos Servizos ecosistémicos de provisión nos sistemas de cultivo de mexillón en 

bateas 

A 1.2 Análise dos Servizos ecosistémicos de regulación nos sistemas de cultivo de mexillón en 

bateas 

A 1.3 Análise dos Servizos ecosistémicos de soporte nos sistemas de cultivo de mexillón en bateas 

A 1.4 Análise dos Servizos ecosistémicos culturais nos sistemas de cultivo de mexillón en bateas  

 

A2-. Recollida e xestión de datos para a elaboración dun Atlas do cultivo en batea como parte 

do ecosistema mariño: 

 

A 2.1 Campaña de recollida de datos socioeconómicos. Elementos que definen o valor 

socioeconómico e de xeración de riqueza en economías locais. 

A 2.2 Campaña de recollida de datos oceanográficos. Selección e toma de mostras dos parámetros 

que indican o papel regulador do sistema de cultivo. 

A 2.3 Campaña de recollida de datos ecolóxicos, co obxectivo de catalogar, e identificar a 

biodiversidade que achegan a batea como elemento creador dun nicho ecolóxico nas rías galegas. 

A 2.4 Compendio de información de datos histórico-antropolóxico-culturais, que mostren a 

achega do cultivo en bateas como reclamo turístico, elemento identificador cultural e espazo de 

coñecemento. 

 

A3. O modelo de xestión con boas prácticas sostibles na mitilicultura 

 

A 3.1 Recompilación de iniciativas levadas a cabo polo sector. 

A 3.2 Talleres de posta en común con asociacións bateeiras. 

A 3.3 Valores da miticultura actual (substitución, igualdade…etc). 

A 3.4 Boas prácticas para a miticultura futura (dixitalización, sustentabilidade...). 

 

A4. Creación do Atlas dixital do cultivo de mexillón en batea en espazos mariños da RN2000 que 

recompile os servizos ecosistémicos da actividade mitilicultura. 

 

A 4.1 Sistema de visor dixital online dos servizos ecosistémicos achegados, mediante mapas e 

capas que representen os diferentes valores por zonas xeográficas. 

A 4.2 Publicación resumen do Atlas do cultivo de mexillón en batea para a súa difusión. 

A5. Difusión e formación do Atlas para a posta en valor da actividade acuícola do mexillón en 

batea. 

 

A 5.1 Workshop con asociacións e administración para o coñecemento do Atlas do cultivo de 

mexillón en batea. 

A 5.2 Evento de Presentación Nacional do Atlas do cultivo de mexillón en batea. 

 

4. Outros aspectos  

 

Técnicos: 

 

 As tarefas obxecto da licitación desenvolveranse en coordinación e baixo a supervisión do 

CONSELLO REGULADOR MEXILLÓN DE GALICIA. A entidade contratada facilitará polo 

menos unha persoa de contacto que actuará de interlocutora coa entidade contratante, 

debendo existir unha comunicación fluída e constante, así como o cumprimento das 

directrices fixadas pola dirección técnica do proxecto. 

 A entidade contratante, o CONSELLO REGULADOR MEXILLÓN DE GALICIA, realizará todas 

as xestións para facilitar os datos de contacto e o acceso á frota, así como calquera outra 

xestión necesaria o desenvolvemento dos traballos, sendo o interlocutor único entre a 

entidade licitante e a entidade que financia o proxecto ou calquera destinatario do 

proxecto.  

 Todos os produtos que así o requiran entregaranse maquetados e en soporte electrónico 

(formato .docx, e .pdf) seguindo todos os criterios e requisitos necesarios para o correcto 

cumprimento das obrigacións en materia de información, publicidade e comunicación 

(incluíndo a incorporación dos logotipos correspondentes que o CONSELLO REGULADOR 

MEXILLÓN DE GALICIA fornecerá ao licitante). 

 Aplicarase en todo momento cláusulas de confidencialidade da información 

proporcionada e xerada no proxecto, sempre que sexa acorde aos requisitos establecidos 

polo Regulamento FEMPA, o seu programa operativo e o Programa Pleamar, xestionado 

pola Fundación Biodiversidade. 

 Todo o material resultante será de propiedade do CONSELLO REGULADOR MEXILLÓN DE 

GALICIA. 

 

Económicos 

A empresa licitante correrá cos posibles gastos derivados da súa asistencia a reunións presenciais 

ou os desprazamentos necesarios para levar a cabo as tarefas descritas. 

 

5. Produtos 

 

 Plan de Comunicación para o proxecto. (Anexo coas diferentes accións de comunicación 

previstas) 

 Vídeo divulgativo. 

 Informe de proxectos desenvolvidos para modernizar, adaptar e mellorar a xestión bateeira 

cara a un desenvolvemento sostible da súa actividade. 

 Realización de talleres (definición e validación) e Informe de boas prácticas para o futuro da 

mitilicultura sostible.  

 Realización do taller de valores da acuicultura actual: substitución, igualdade..., etc., e informe 

de realización. 

 Visor dixital online dos servizos ecosistémicos achegados. 

 Publicación que conteña un resumo de contidos do Atlas, para a súa difusión en formato dixital 

e físico. 

 Realización Workshop con asociacións e administración para o coñecemento do Atlas do 

cultivo de mexillón en bateas.  

 Xornada Divulgativa final do Proxecto e rexistro fotográfico. 

 

 

6. Cronograma e prazos de entrega.     

 

A entidade subcontratada desenvolverá a súa actividade de acordo ao seguinte plan de traballo: 

Entregables versión final Data 

Plan de Comunicación para o proxecto Xuño de 2026 

Vídeo divulgativo. Xullo do 2027 

Informe de proxectos desenvolvidos para 

modernizar, adaptar e mellorar a xestión bateeira 

cara a un desenvolvemento sostible da súa

actividade. 

  Decembro de 2026 

Realización de talleres (definición e validación) e

Informe de boas prácticas para o futuro da

mitilicultura sostible.  

 Decembro de 2026 

Realización do taller de valores da acuicultura actual:

substitución, igualdade... etc., e informe de

realización 

Decembro de 2026 

Visor dixital online dos servizos ecosistémicos 

achegados. 

Xuño 2027 

Publicación que conteña un resumo de contidos do 

Atlas, para a súa difusión en formato dixital e físico.

Xuño 2027 

Realización Workshop con asociacións e

administración para o coñecemento do Atlas do

cultivo de mexillón en bateas  

Decembro 2027 

Xornada Divulgativa final do Proxecto e rexistro 

fotográfico. 

Decembro 2027 

Informes técnicos intermedio e final de seguimento

durante o desenvolvemento do proxecto. Análise de

impacto de xénero 

Decembro 2027 

A subcontratación empezará en marzo de 2026 e finalizará o 31 de decembro de 2027. Por razóns 

de execución, poderase modificar as datas dos entregables no espazo temporal que permita o 

marco lóxico do proxecto. 

7. Condicións do traballo 

 

Presentación das propostas 

As entidades que queiran optar á licitación deberán enviar en formato electrónico unha proposta 

detallada que conteña:  

A) Declaración responsable asinada polo representante legal da entidade, onde se acredite a 

capacidade de obrar, a solvencia económica e o cumprimento das condicións de 

contratación establecidas na regulación do Programa Pleamar.  

B) Oferta técnica:  

 Descrición dos traballos para realizar, incluíndo metodoloxía e cronograma detallado para 

a execución dos mesmos.  

 Memoria da entidade que conteña unha listaxe dos traballos relacionados coa temática da 

licitación realizados pola entidade nos últimos 3 anos, o orzamento xestionado nos 

devanditos traballos e o CV do persoal que vai desenvolver a proposta que se presenta. 

 Melloras á descrición do contido dos traballos.  

Extensión máxima da oferta (10 páxinas, CV da empresa excluído).  

C) Oferta económica detallada en euros especificando se o IVE está ou non incluído. O orzamento 

detallará os custos do proxecto de maneira desagregada. 

Cada ofertante non poderá presentar máis dunha proposta, que será secreta. A oferta 

presentarase en tres sobres electrónicos (serán documentos en formato PDF/PDF) a través de 3 

correos electrónicos independentes, de acordo co seguinte esquema:  

1. Sobre A – Declaración responsable asinada que acredite o cumprimento dos requisitos previos.  

A documentación xustificativa do cumprimento dos requisitos solicitarase á entidade 

seleccionada antes da firma do contrato. 

2. Sobre B – Oferta técnica  

3. Sobre C – Oferta económica  

A proposta, incluíndo cada un dos sobres coa declaración responsable, a oferta técnica e 

económica (en documentos independentes) deberá ser enviada en tres correos electrónicos 

independentes, indicando no asunto do correo electrónico a seguinte referencia:  

“Licitación Ref.: 01/2026 – CONSELLO REGULADOR MEXILLÓN DE GALICIA - Proxecto SEBAM – 

Sobre A, B ou C” ao correo info@mexillondegalicia.org, antes do 5 de marzo de 2026 ás 23.59 

horas p.m. 

 

 

Avaliación das propostas  

A fase de avaliación de propostas consta de tres etapas: declaración responsable, a oferta técnica 

que se avaliará sobre a capacidade que ten a entidade para responder a esta licitación e a oferta 

económica. Só se se supera a avaliación técnica e documental considerarase a oferta económica.  

A adxudicación do contrato realizarase de conformidade co disposto no artigo 145 da Lei 9/2017 

do 8 de novembro, de Contratos do Sector Público, considerando que os servizos licitados requiren 

unhas especificidades de carácter intelectual que motivan o incremento do peso dos criterios 

técnicos dentro dos criterios de valoración globais. Incorpórase así mesmo o criterio ambiental e 

social na valoración pola natureza do proxecto no que se enmarcan os servizos. 

O peso total de cada oferta será de: 

 

Oferta técnica 70% 

Oferta económica 30% 

A valoración das propostas presentadas realizarase conforme os criterios establecidos a 

continuación: 

CRITERIOS VALORACIÓN MÁXIMA 

1. Técnicos 55 

Adecuación da proposta ao obxecto da licitación (apartado 3). 30 

Calidade dos medios e recursos asignados 15 

Calidade da metodoloxía proposta. 10 

2. Melloras técnicas ofertadas 5 

3. Responsabilidade social corporativa 10 

4. Económicos 30 

Ofertas técnicas dentro das marxes establecidas na licitación. 20 

Calidade dos recursos asignados na oferta. 10 

Redución do prezo da oferta sobre o total da licitación 

(asignaranse proporcionalmente acorde á porcentaxe de 

redución). 

5 

TOTAL 100 

Aplicarase o criterio de baixa temeraria a aquelas propostas que sexan inferiores en máis do 25% 

á media aritmética das ofertas presentadas. 

 

Condicións da oferta 

A empresa licitante desenvolverá o traballo proposto baixo contrato. Este contrato elaborarase 

despois de que a proposta fose anunciada e publicada na web do CONSELLO REGULADOR 

MEXILLÓN DE GALICIA. 

A entidade licitante debe estar rexistrada como empresa ou autónomo e estar ao corrente dos 

pagos á AEAT e á Seguridade Social. Así mesmo, asumirá todas as responsabilidades relativas aos 

seus impostos.  

A entidade adxudicataria, achegará antes da firma do contrato os documentos acreditativos que 

confirmen as cuestións a súa capacidade de obrar e atoparse ao corrente de pagos. 

O orzamento máximo dispoñible para levar a cabo estes servizos é de 83.000,00 €, IVE incluído 

correspondente. A cota correspondente do IVE será a que se derive da lexislación vixente no 

momento de facturación dos servizos.  Este orzamento deberá cubrir todos os gastos necesarios 

para levar a cabo o traballo, ademais de persoal, viaxes e manutención, materiais, etc.  

O adxudicatario manterá reunións periódicas co CONSELLO REGULADOR MEXILLÓN DE GALICIA 

para a supervisión e visto e prace dos referidos traballos. 

 

8. Calendario de pagos.  

O pago realizarase en base ao seguinte procedemento:  

• 40.000,00 euros (IVE incluído) antes de 31 de decembro de 2026. 

• 43.000,00 (IVE incluído) ao final do proxecto (31 de decembro de 2027) e á entrega e 

conformidade de todos os produtos.  

A forma de pago será mediante transferencia bancaria. Todas as facturas desagregarán as 

actuacións realizadas e farán mención do título do proxecto “VIXILANCIA E DIFUSION DOS 

SERVIZOS ECOSISTÉMICOS DAS BATEAS DE MEXILLÓN NA CONTORNA MARIÑA (SEBAM)”, que se 

desenvolve coa colaboración da Fundación Biodiversidade, do Ministerio para a Transición 

Ecolóxica e o Reto Demográfico, a través do Programa Pleamar na súa convocatoria 2025, 

cofinanciado polo Fondo Europeo Marítimo e de Pesca e a Acuicultura (FEMPA)”. 

 

9. Contacto 

Para calquera dúbida ou solicitude de información  complementaria sobre o presente prego, os 

interesados poderán dirixir as súas preguntas ao correo electrónico: info@mexillondegalicia.org, ou 

no teléfono do CONSELLO REGULADOR MEXILLÓN DE GALICIA: +34 986 507 416. 

 

O presente prego asínase o 20 de febreiro de 2026, para que conste, procedendo á súa publicación 

na web do CONSELLO REGULADOR MEXILLÓN DE GALICIA. 

 

 

 

 

 

 

D. Joaquín Garrido Pardo 

Secretario Xeral do CONSELLO REGULADOR MEXILLÓN DE GALICIA. 

